
 
 
 
 
ᐱᕙᓪᓕᐊᔪᑦ ᓴᖅᑭᑕᐅᔪᑦ 
ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᒻᒥ ᑎᑎᕋᖅᑕᐅᕙᓪᓕᐊᔪᑦ 9−ᖑᓕᖅᐳᑦ ᐃᓅᔪᓐᓃᖅᑐᑦ 
ᓄᕙᕐᔪᐊᕐᓇᖅ-19−ᒧᑦ 
ᐃᖃᓗᐃᑦ, ᓄᓇᕗᑦ (ᐋᒌᓯ 29, 2022) −ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᖅᓯᕗᑦ ᐋᒌᓯ 
26−ᒥᑦ ᐃᓅᔪᓐᓃᖅᑐᖃᓚᐅᕐᓂᖓᓂ ᓄᕙᕐᔪᐊᕐᓇᖅ-19−ᒧᑦ ᐊᐃᑦᑐᕐᓗᒃᑕᐅᓯᒪᔪᒥᑦ. ᒫᓐᓇᒧᑦ 
ᑎᑭᖦᖢᒍ, ᓄᓇᕗᒻᒥ 9−ᓂᒃ ᓄᕙᕐᔪᐊᕐᓇᖅ-19 ᐱᔾᔪᑕᐅᓪᓗᓂ ᐃᓅᔪᓐᓃᖅᑐᖃᖅᓯᒪᓕᖅᐳᖅ 
ᓄᓇᕗᒻᒥ.  

ᐊᐃᑦᑖᖑᒐᓗᐊᖅ ᐃᖅᑲᐃᓯᒋᐊᕈᑕᐅᖕᒪᑦ ᓄᕙᕐᔪᐊᕐᓇᖅ-19 ᓱᓕ ᐅᓗᕆᐊᓇᕐᒪᑦ ᓄᓇᓕᑦᑎᓐᓂ 
ᐃᒃᐱᒍᓱᖃᑎᒋᑦᑎᐊᖅᐸᕗᓪᓗ ᐃᓚᒋᔭᐅᔪᑦ," ᐊᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᒪᐃᑯᓪ ᐹᑐᓴᓐ 
ᐅᖃᖅᐳᖅ. "ᓄᕙᕐᔪᐊᕐᓇᖅ−19 ᓱᓕ ᐱᑕᖃᖅᐳᖅ, ᓇᓚᐅᑦᑖᖅᓯᒪᕗᒍᓪᓗ ᓄᓇᕗᒻᒥ 
ᓄᕙᕐᔪᐊᕐᓇᒧᑦ ᖃᓂᒪᑲᖕᓂᐊᕋᓱᒋᓪᓗᒋᑦ ᐅᑭᐅᖅ. ᑭᒃᑯᑐᐃᓐᓇᑦᑎᐊᑦ ᑎᓕᐅᖅᐸᒃᑲ 
ᑲᐱᔭᐅᖁᓪᓗᒋᑦ. ᑲᐱᔭᐅᓗᑕ ᓄᕙᕐᔪᐊᕐᓇᖅ-19−ᒧᑦ ᐋᓐᓂᐊᓕᕇᒃᑯᑎᒧᑦ 
ᓴᐳᑎᓯᒪᑦᑎᐊᓛᖑᓂᐊᖅᐳᒍᑦ ᖃᓂᒻᒪᓐᓈᓗᖕᒧᑦ, ᐋᓐᓂᐊᕐᕕᖕᒦᑦᑕᕆᐊᖃᓕᕋᔭᖅᑐᓄᑦ ᐊᒻᒪᓗ 
ᐃᓅᔪᓐᓃᑐᐃᓐᓇᕆᐊᓕᖕᓄᑦ. 

ᓄᓇᕗᒻᒥᐅᖑᖃᑎᒃᑲ ᑎᓕᐅᖅᐸᒃᑲ ᑲᐱᔭᐅᖁᓪᓗᒋᑦ. ᓴᐳᔾᔨᓯᒪᖃᑕᐅᒋᑦᑎ ᓄᓇᓕᑦᑎᓐᓂ 
ᓄᕙᕐᔪᐊᕐᓇᖅ-19−ᒥ ᐅᑭᐅᖑᓂᐊᖅᑐᖅ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᔮᓐ ᒪᐃᓐ 
ᐅᖃᖅᑐᖅ. "ᐊᓯᑦᑎᓐᓂ ᖃᓄᐃᙱᑦᑐᓂᒃ ᓴᐳᔾᔨᔪᓐᓇᖅᐳᒍᑦ ᑲᐱᔭᐅᓗᑕ, ᖃᓂᒪᓕᕈᑦᑕ 
ᐊᖏᕐᕋᖅᓯᒪᐃᓐᓇᕐᓗᑕ, ᒪᑐᐊᖅᓯᒪᕙᒡᓗᑕ, ᐊᒡᒐᕗᑦ ᐅᐊᓴᕋᔪᒡᓗᒋᑦ ᐊᒻᒪᓗ ᖃᐅᔨᓴᑲᐅᑦᑐᕈᑎᓂᒃ 
ᐊᑐᖅᐸᒡᓗᑕ." 

ᐋᒌᓯ 26−ᒥ ᐱᒋᐊᖅᖢᓂ, ᓄᓇᕗᒻᒥᐅᓕᒫᑦ ᑕᖅᑭᓕᑦ ᐊᕐᕕᓂᓕᑦ ᐅᖓᑖᓂ ᓄᕙᕐᔪᐊᕐᓇᖅ-19 
ᐋᓐᓂᐊᓕᕇᒃᑯᑎᒧᑦ ᑲᐱᔭᐅᔪᓐᓇᕐᓂᐊᓕᖅᐳᑦ ᐊᒻᒪᓗ ᐱᖓᔪᖓᓂ ᑲᐴᑎᑦ ᐊᑐᐃᓐᓇᐅᓪᓗᑎᒃ 
ᑭᓇᑐᐃᓐᓇᕐᒧᑦ ᑕᓪᓕᒪᑦ ᐅᖓᑖᓂ ᐅᑭᐅᓕᖕᓂᑦ. ᖃᐅᔨᒋᐊᕐᕕᒋᓗᒍ  
ᓄᕙᕐᔪᐊᕐᓇᖅ-19−ᒧᑦ ᐅᖄᓚᕝᕕᒃᓴᖅ 1-888-975-8601 ᐅᕗᙵᕐᓗᑎᓪᓘᓐᓃᑦ ᓄᕙᕐᔪᐊᕐᓇᖅ-
19 ᐋᓐᓂᐊᓕᕇᒃᑯᑎ I ᓄᓇᕗᑦ ᒐᕙᒪᖓᑦ ᑐᑭᓯᓇᓱᒡᓗᑎᑦ ᑲᐱᔭᐅᒃᑲᓐᓂᕆᐊᖃᕐᒪᖔᖅᐱᑦ. 
ᓄᕙᕐᔪᐊᕐᓇᖅ-19−ᒧᑦ ᑲᐱᔭᐅᔪᒪᔪᑦ ᐃᓂᒃᓴᓕᐅᕈᓐᓇᖅᐳᑦ ᐋᓐᓂᐊᕐᕕᖏᓐᓄᑦ 
ᐅᖁᒪᐃᓐᓂᕐᓂᐊᕐᕕᖕᒧᓪᓘᓐᓃᑦ ᐅᖄᓚᓗᑎᒃ. 

ᐃᓚᒋᔭᐅᔪᑦ ᒥᒃᓵᓅᖓᔪᑦ ᓴᐳᔾᔭᐅᓯᒪᖁᓪᓗᒋᑦ, ᐅᖃᐅᓯᐅᔪᖃᒃᑲᓐᓂᔾᔮᙱᑦᑐᖅ ᐃᓅᔪᓐᓃᓚᐅᖅᑑᑉ 
ᒥᒃᓵᓄᑦ.  

https://www.gov.nu.ca/iu/aanniaqangnanngittulirijikku/information/nuvagjuarnaq-19mut-kapijauniq-0
https://www.gov.nu.ca/iu/aanniaqangnanngittulirijikku/information/nuvagjuarnaq-19mut-kapijauniq-0


ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

